
د  هغو لویانو لپاره د مني کوویډ «بوسټر» او زکام واکسینونه چې « COPD» (د سږي ناروغۍ) او نورې اوږدې تنفسی ناروغۍ لري

د ۲۰۲۲ کال منی

‍‍‍څه پیښیږي؟

تاسې له هغو کسانو څخه یاست چې په دې مني کې دوه واکسینونه کولی شئ، د کوویډ «بوسټر» او د زکام واکسین.
که تاسې اوږدمهاله روغتیایی ستونزه لکه« COPD» (د سږي ناروغۍ) یا کومه بله تنفسي ناروغي ولرئ نو کوویډ او زکام دواړه ډیر احتمال لري  جدي وي.
واکسین کول یو انتخاب دی، مګر موږ په کلکه سپارښتنه کوو چې تاسې ځنډ مه کوئ او کله یې چې وړاندیز درته وشي نو ویې کړئ  چې په دې ژمي کې ستاسې د روغتیا او « NHS » (ملی روغتیایي خدمتونو) ساتنه کې مرسته وکړي.

څنګه یې ترلاسه کولی شم؟

تاسې یې د خپل «جي پي» له کلینیک، محلي درملتون یا احتمالاً زموږ د واکسین کولو له محلي مرکزونو څخه د وخت نیولو له لارې ترلاسه کولی شئ.
مهرباني وکړئ د وربلل کیدو لپاره انتظار وکړئ.
که امکان ولري  تاسې ته به دواړه واکسینونه په یوه وخت کې درکړل شي. که تاسې  د کورناستي کس په توګه ثبت شوي یاست نو یو واکسین کوونکی به تاسې ته درشي.

زه ولې باید واکسین وکړم؟

کوویډ لا اوس هم  شته او موږ  فکر کوو چې په دې ژمي کې به یې پیښې  ډیرې شې.
له دې امله چې د واکسینونو معافیت د وخت په تیریدو سره کمیږي  نو حتی که تاسې د کوویډ نور ټول واکسینونه  هم کړي وي یا مو کوویډ  درلودلی وي او یوه کمه ناروغي  مو هم تیره کړې وي بیا هم  دا مهمه ده چې د کوویډ بوسټر وکړئ. که تاسې د کوویډ بوسټر پخوانی ډوز نه وي کړی نو یوازې به د مني د بوسټر ډوز ته اړتیا ولرئ.
بوسټر ستاسې د معافیت سیسټم ته  وریادوي چې د ګواښ لپاره چمتو شي، د تعفن (انفیکشن ) چانس مو کموي او له کوویډ څخه مو د داسې سختې ناروغۍ په وړاندې د لوړې کچې دفاع در په برخه کوي چې په روغتون کې مو بستر کیدو ته رسولی شي.
د زکام واکسین د هغو فشارونو سره  مقابله کوي چې ممکن په دې ژمي کې دلته  خپاره شي.  






آیا تاسې پوهیږئ؟

· د زکام واکسین تاسې ته زکام نشي درکولی او د کوویډ واکسین تاسې ته کوویډ نشي درکولی. دوی یو هم ژوندی ویروس نلري. دوی د ویروس وژل شوې برخه یا د ویروس د نقشې کوچنۍ برخه کاروي  چې د معافیت سیسټم  راپاروي  چې انټي باډي رامنځته کړي. انټي باډي د معافیت سیسټم د سرتیرو په څیر دي.

· ساینس پوهان ګوري چې په سویلي نیمه کوره کې د زکام کوم ډولونه جریان لري، نو  دا واکسین به  په ژمي کې هغه ډول زکام  تر پوښ لاندې راولي  چې دلته روان لري. په اسټرلیا کې کوویډ او زکام زیات شوی دی  او دې ته د یوې داسې  نښې په توګه کتل کیږي چې موږ به هم بد ژمی لرو.

· دا غیر معمولي نه ده چې د دې واکسین تر کولو وروسته  یو څه  جانبي اغیزې رامنځته شي، مګر دا اغیزې هر چا ته نه رامنځته کیږي. دا اغیزې واکسینونو ته ستاسې د معافیت سیسټم د سم ځواب ورکو له امله رامنځته کیږي. تاسې ممکن د هغه لاس د درد یا دروند احساسولو ستونزه ولرئ چې تاسې ته پکې واکسین درپیچکارې کیږي. یا عمومي درد او خوږ یا د زکام په څیر نښې ، ستړیا ، سر درد یا نرمه تبه ولرئ. دا به معمولا تر څو ورځو وروسته په خپله له منځه ځي. مګر که تاسې لوړه تبه اود ناروغې نښې ولرئ او هغه ښې کیږې نه  او ورته اندیښمن یاست نو بیا «NHS 111 »  یا خپل د « جي پي» کلینیک ته زنګ ووهئ.

· زکام یا بله وړه ناروغي د واکسین د ځنډولو لامل نه کیږي. مګر که تاسې کوویډ لرئ نو بیا اړتیا لرئ چې د کوویډ بوسټر ترلاسه کولو دمخه څلور اونۍ انتظار وکړئ.

· ډیر لیږ خلک شته چې واکسین نشي کولی. مګر له واکسین کونکي سره د هر ډول حساسیت په اړه  وغږیږئ.

· هیڅ داسې شواهد نشته چې وښيي چې  د کوویډ واکسین به په میرمنو یا نارینه وو کې د اولاد پرزیږولو اغیزه کوي. تاسې اړ نه یاست چې د کوویډ واکسین له ترلاسه کولو وروسته د امیندوارۍ مخنیوی وکړئ.

که تاسې د کوویډ واکسینونه ترلاسه کړي نه وي نو مهرباني وکړئ زموږ د  ریزرف کولو له  ټیم سره په 01792 200492 یا 01639 862323  شمیره د سهار له ۹ بجو څخه تر ۵ بجو پورې اړیکه ونیسئ. یا  SBU.COVIDbookingteam@wales.nhs.uk ته ایمیل وکړئ

مهرباني وکړئ په یاد ولرئ چې دا پاڼه په ویلش ژبه کې هم شته.


واکسین ژوند ژغوري
